
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৪৬ )



মণ্ডলী গ্রন্থ-কর্ত্রীকে এক অপূর্ব্ব স্ত্রীরত্ন বলিয়া স্বীকার করিয়াছিলেন। ফলতঃ ফন্টেনেল্ নামক এক সুবিখ্যাত পণ্ডিত এই পূস্তককে অত্যুৎকৃষ্ট গ্রন্থ মধ্যে পরিগণিত করেন। অধিকন্তু বসাওট্, ফরাশী ভাষায় ও কেম্ব্রিজ বিশ্ববিদ্যালয়ের অধ্যাপক কল্সন্ সাহেব উক্ত গ্রন্থ ইংরাজিতে অনুবাদ করত উভয়েই তাঁহার রচনাশক্তির ভূরি ভূরি প্রশংসা করিয়াছেন। এগ্নিসি এই পুস্তকে বীজগণিত শিক্ষার উপযোগিতা সপ্রমাণ করিয়া স্বদেশে প্রচলিত করিতে যত্ন পান।

 মেরিয়া, রাজ্ঞী মেরিয়াথেরিসা নাম্নী এক মহিলার নামে উক্ত গ্রন্থ খানি উৎসর্গ করেন। রাজ্ঞীও ইহা আগ্রহ সহকারে গ্রহণ করিয়া তাঁহাকে এক বহু মূল্য অঙ্গরীয়ক ও কতক গুলি দুষ্পাপ্য উৎকৃষ্ট প্রস্তর পুরস্কার দেন এবং তাঁহার স্বদেশ হিতৈষিতা গুণে পরিতুষ্ট হইয়া তাঁহাকে বলোনা প্রদেশীয় সভার সভ্যপদে বরণ করেন। অনন্তর তিনি চতুর্দ্দশ পোপ কর্তৃক মিলান নগরের বিশ্ববিদ্যালয়ে অবৈতনিক গণিতবিদ্যার অধ্যাপকের আসনে অভিষিক্ত হন। অষ্টাদশ বর্ষ বয়ঃক্রম কালে মেরিয়ার পিতৃবিয়োগ হয়, সেই অবধি তিনি চেতনা পাইয়া ধর্ম্মবিষয়ে একান্ত মনোনিবেশ পুরঃসর জীবনের শেষ দিন প্যর্যন্ত নিয়ত ধর্ম্মানুশীলনে অতিবাহিত করেন। তাঁহারা ভ্রাতা ও ভগিনীতে তেইশ জন ছিলেন, তন্মধ্যে তিনিই পিতার এক মাত্র প্রিয়পাত্রী। কোন সুকঠিন বিষয় কার্য্য

				 এই পাতা শেষ সম্পাদিত হয়েছে ১৬:৪১টার সময়, ২৩ মার্চ ২০২১ তারিখে।

